
Yen tuömgël de Ɣepataitith B alëu bë menhdu gël në jɔɔk ke pïr-bäric, ku tuaany de cuɛ̈ny rac ku känthɛr.
Eeŋö ye mɛnhdi wïc në tuöm ke piɛcë dhiëëth në wäl gël de Ɣepataitith B?
Wäl gël aye luel bïï ya tuɔɔm në thɛɛr ka 24 ke dhiëth yiic në këde/kubë:
gël de ciäthë tuaany tëde man meth alɔ tëde meth, ku tëde raan tuaany në yen alɔ tëde raan thiɛ̈ɛ̈k kek
gël de mɛnhdu kë cïï Ɣepataitith B dït bi bɛ yök.
wäl de gël aya alëu bï gaam në nïn ka 7 tueŋ ke pïïr yic. Në këde gël bë cieŋ kë wal ke gël aaye keek gaam në thɛɛr ci kiëët ye ke mïth toom ago keek gël gup në tuaany gäkic. 
Yen wäl de tuöm de gël aye gam abɛc ke cïï ɣɔc ë wëu në baŋde Ajuɛɛr de Tuöm ë Baai. 
Yen wälde gël de Ɣepataitith apiɛth?
Ëë. Yen wälde gël de Ɣepataitith B apiɛth kekë mïth piɛcë dhiëëth. 
Mïth wär kë cït 90 në bɔtic piɛcë dhiëëth në Victoria acïkï wälde gël de Ɣepataitith lööm.
Acin kë ye riɔ̈ɔ̈l në thuëët de meth ic ku ka ye looi aliki, cït thiɛth ku but ye ke të cï toom but ëmääth.
Ku naa cïï mɛnhdï dhiɛ̈ɛ̈th kë ye athɔ̈ɔ̈rbei?
Mïth cïï dhiëëth ëke athɔ̈ɔ̈rbei (ke kën wiik ka 32 cuɔ̈ɔ̈p në yök yökë keek yic) ku nɔn dhiëth keek ëke tɔ̈ medhäniyaden piiny (adɛ̈ɛ̈k jiram ka 2000) aye keek nyɔk e tuöm në winh tök të cïï kek pɛ̈i ka 12 cuɔ̈ɔ̈p ago keek gël në gël bäric.
Ɣepataitith B yen eeŋö?
Yen Ɣepataitith B ee bairäth rac arët ee cuɛ̈ny raac. Kɔc ŋuɛ̈ɛ̈n kɔ̈k ayek thɔ̈ɔ̈r ne bec ku wɛɛrki/ŋäthki ne yen ku mïth ku kɔc thii, adëë ŋɔ̈ɔ̈ŋ abii ya tuaany/bëc (cii thök) ku adëë cuɛ̈ny raac/riɔ̈ɔ̈k ku ciɛk känthɛr/maguere ayadäŋ. 
Cït ke Ɣepataitith B aanɔŋiic: 
Atuöc 
Däk 
Thiökë piöu në cämic
Akɔɔrepiɔ̈u
Aŋɔ̈ɔ̈k 
Dɛ̈l ku nyïïn ayiɛ̈n 
Arɛɛm de rïŋic ku yömnyïïn ku awodhooc
Mïth thuët ku kä dɛ run ka 5 alɔ piny aacie cït ë tïc tëden nɔn tuɛɛny kek në yen. 
Yen bairäth de Ɣepataitith B ee dɔp/lathiëi wudï?
Ɣepataitith B ee tuaany ee kɔc dɔp arët ku ke lathiëi bic të cïn riɛm de raan cë dɔm gɔɔt ku nɔn ee kek pïu ke yen guöp. 
Mïth thuëc ku mïth thii aalëu bik bairäth de Ɣepataitith B yök: 
dhamɛnë dhiëth tënɔŋ man meth dɛ guöp Ɣepataitith B
në biäkde pïu ke guöp tënëɣän thii ɣɔ̈r në dɛ̈lic ku nɔn ee yen buɔ̈t de thok tëde raan cii Ɣepataitith B dɔm.
Kɔc juëc akuckï nɔn dɛ kek Ɣepataitith B ku ajɔki ya yiɛ̈n kɔc kɔ̈k.
Ku naa naŋ Ɣepataitith?
Naa ciëŋë kenë Ɣepataitith B kë mɛnhdu akɔɔr bi jɔ döt arët në thɛɛr ke dhiënhdu. Në kë juɛkë në wäle gël de Ɣepataitith B cök, adee wäl däŋ cɔl Ɣepataitith B immunoglobulin ye gaam ayadäŋ. Kek wal ke tuöm käkë ka 2 ayeki meth jɔ gël arët mɛnhdu në bairäth de jɔŋ cɔl rin Ɣepataitith B. Wal ke tuöm käkë kee rou aabïï ke gaam në thɛɛr ka 12 ke dhiëth yiic. 
Takyinɔm — yïn wekë mɛnhdu akɔɔr bïï week dap aa tïŋ ë ceŋ në akïm de ɣepataitith. 
Kaar bïï yɛn them në tuaany de Ɣepataitith B dhamɛn ë liëc? 
Ëë. Diäär liɛc kedhiɛ aabïï ke dhil them në Ɣepataitith B, apiɛth bä akïm de ɣepataitith tïŋ. Të liɛɛc yïn ku yïn dɛ ɣepataitith B, apiɛth bä akïm de ɣepataitith dhil tïŋ. Apiɛth aya bä wal bi yen daknɔm piny dek ku cii bi dɔ̈p mɛnhdu ayadäŋ yɛn bairäth ne thɛɛr ke dhiënhdu yiic.
Në biääk de pïŋ de käjuëc në këde ɣepataitith B ku wälde në thɛɛr ke dhiëth, jamë wekë akïmdu, gɛ̈m ku kɔc ee wal ke tuöm de gële tuaany bɛ̈ɛ̈i aya.
Jam dït
MumBubVax <http://www.health.gov.au/news/mumbubvax-new-website-for-expectant-parents> 
Röm de Nyiɛ̈ɛ̈c në Biäkde Tuöm ((RNBT)SKAI) <https://talkingaboutimmunisation.org.au/>
Ajuɛɛr ë Tuöm de Baai cïïr Juiir <https://www.health.gov.au/health-topics/immunisation/immunisation-throughout-life/national-immunisation-program-schedule>
Better Health Channel: Hepatitis B — immunisation (Tuömgël Ɣepataitith B)  <http://www.betterhealth.vic.gov.au/health/healthyliving/hepatitis-b-immunisation>
Ne lëk dït ne këde tuömgël de ɣepataitith B ne thɛɛr ke dhiëth ne thoŋ däŋ, tïŋ Wëthok Paanakïm (Health Translations) <https://healthtranslations.vic.gov.au>
Yïn dëë kɔc thook ku kä ci gɔ̈ɔ̈r waariic cɔɔl aya në 131 450.
[bookmark: _References]
	Të kɔɔr yïn en bä awarekë yöŋ ke cï guiir në tän däŋ, tuɔɔcë email (Immunisation Team) Akuötnɔm Tuömgël) <immunisation@health.vic.gov.au>.
Aci gam ku ci nyuɔɔth ne Miiric de Victoria, 1 Treasury Place, Melbourne.
© Wäläya de Victoria, Australia, Mäkatäm de Pial, Ɣɔ̈r 2021.

